
1 Synod Bookroom Reduction Sale 2024
July 8-20, 2024 chhung hian Synod Bookroom chuan kum danga an lo tih \hin angin Reduction Sale

an buatsaih leh mek a. Reduction Sale-ah hian Synod Bookroom-a lehkhabu zawng zawng, Bible,
Kristian Hlabu, Communion thil, Kohhran mamawh chi hrang hrang, Stationery item zawng zawng leh
School Naupang mamawhte 5% - 80% discount-in hralh chhuah a ni a, Mizoram chhunga Synod
Bookroom Branch leh Distribution Centre zawng zawng leh Churachanpur-a Synod Bookroom-ah te
Reduction Sale hi kalpui mek a ni.

July 8, 2024 chawhma dar 9:30 khan Synod Bookroom Reduction Sale hi  Mizoram pumah a rualin
hawn \an a ni a. Headquarters, Mission Veng-ah Synod Executive Secretary, Rev. V.L. Luaia Hranleh,
i/c PRESCOM etc. chuan Reduction Sale hi Pathian hnena hlanin kohhran mipuiten \angkai taka an
hman theih  nan a hawng a. Lawngtlaiah Rev. C. Zaihmingthangan a hawng a, Lungleiah Rev.
Lalchhandaman a hawng a, Champhaiah Upa C. Hualchhungan a hawng a, Kolasibah Rev. C.
Lalremsangan a hawng bawk a ni.

Synod Bookroom Reduction Sale hi mipuiin lehkhabu \ha leina hun remchangah hmangin an hlut
hle \hin a. Sorkar Office leh Kohhran leh Mimal Library neite pawhin a hlawma lehkhabu leina hunah
an lo hmang tawh \hin a. Reduction Sale hnuhnung ber nikum 2023 khan chawlhkar hnih chhungin
` 2,61,72,373 lai hmuh a ni.

Tun \um Reduction Sale hi Synod Bookroom Branch 16 leh Distribution Centre 44-ah kalpui a ni a.
Lehkhabu item 7,500 chuangah a man pangngai aia tlawm(discount)-a hralh mek a ni.

1 Missionary Retreat 2024
July 11-14, 2024 chhung hian Bawngkawn Kohhran Biak Inah Synod Mission Board buatsaihin

North East Region Missionary Retreat vawi 5-na neih a ni dawn. Retreat Thupui chu 'Chanchin |ha
hril' tih a ni.

Retreat-ah hian chhun lamah Paper zir ho leh rawngbawl zelna tur atana thil pawimawh hrang
hrangte zir a ni ang a, Paper hi Rev. Dr. K. Lalrinkima, ATC leh Upa Dr. C. Lalhrekima, Mission
Veng te ziah zir ho a ni ang. Zan lamah Vantlang Pathian Biak inkhawm neih \hin a ni ang a, Ningani
zanah Rev. C. Zorammawia, Senior Executive Secretary-in Keynote Address a sawi ang a, Zirtawpni
zanah Rev. V.L. Luaia Hranleh, Executive Secretary-in thuchah a sawi ang a, Inrinni chhunah inhlan
tharna leh fakna inkhawm neih a ni ang a, zanah Rev. Dr. C. Lalramchhana, Principal, MTC-in
thuchah a sawi ang.

July 14 (Pathianni) chawhmaah Rev. Dr. K. Lallawmzuala, Executive Secretary-in thuchah a sawi
ang a, chawhnuah Rev. P.B. Mankima, Synod Secretary-in thuchah a sawi ang a, Missionary Chatuan
ram pan tate mi pali sun a ni ang. Zanah Rev. R. Lalhmingsanga, Mission Board Secretary-in thuchah
a sawi ang a, inkhawm ban apiangin zaikhawm neih \hin a ni bawk ang.

Tun dinhmunah hian North East Region-ah Mission Field pasarih - Barak Area Mission Field,
Tripura Mission Field, Karbi Anglong Mission Field, Arunachal & Assam Mission Field East, West,
North leh Assam Mission Field te a awm a, missionary 612 an bung mek a ni. (phek dangah programme
kimchang dah a ni.)

1 Social Front
w July 13, 2024 (Inrinni) zanah Maubawk Bial K|P Half Year Meet-ah ‘Anpui kawp chungchang’
Awareness Campaign nei turin Dr. Robert S. Halliday, Campaigner a kal ang.
w July 13-14, 2024 hian Saichal Kohhranah ‘Ruihhlo leh Sex’ Awareness Campaign nei turin Upa
Lallianmawia, Campaigner a kal ang.

1 Mizoram Christian College (MCC)-in Result \ha lawmna hun hmang dawn
July 12, 2024 (Zirtawpni) hian Mizoram Christian College chuan Dawrpui Multipurpose Centre-ah

College Result lawmna leh zirlai tharte lawmna (Freshers Social & Felicitation Programme) an hmang
dawn a. He hunah hian Lalnghinglova Hmar, Minister of State, Govt. of Mizoram chu Khuallian a ni ang.

He programme hi Dr. Hannah Lalhlanpuii, Asst. Professor-in a kaihruai ang a, Welcome Address
Upa Dr. Tawnenga, Principal, MCC-in a sawi ang.  Result bihchianna T. Lalremruata, Asst. Professor-
in a nei ang a, zirlai tharte (freshers) aiawhin Zorinpuiin thu a sawi ang a, Senior aiawhin Lallianpuii
Pachuauin a sawi thung ang. Khuallian, Pu Lalnghinglova Hmar hnen a\angin thusawi ngaihthlak a ni
ang a, Library User Award sem a ni bawk ang.

Programme-ah hian special item chi hrang hrang - Chuailo Cultural Club, Art and Music Club,
Lalmuanpuia(Alumni), MCC Staff(Live band) bakah C. Lalruatkimi(solo) te en leh ngaihthlak a ni
bawk ang.

June thlaa Mizoram University hnuaia Under Graduate (Arts & Commerce) 6th Semester & 4th
Semester result chhuakah Mizoram Christian College chuan result \ha tak an nei a. 4th Semester result
chhuakah pass percentage chu Arts-ah 91.11%, Commerce-ah 64.71%, BBA-ah 75% a ni a. 6th
Semester result chhuakah khan zirlai 81.36%-in an pass a, subject hrang hranga an pass dan chu
Sociology-ah 100%, Commerce-ah 100%, English-ah 66.67%, Mizo-ah 80%, Public Administration-ah
64.29%, Political Science-ah 87.50% a ni. University top 10-ah mi pathum an lang bawk a - Public
Administration Department-ah  Daniel Rinmuanpuia pakhatna a ni a, English Department-ah Magdalene
Laltlanhlui Khiangte pathumna a ni a, Sociology Department-ah H. Laltlanthanga chu pangana a ni bawk.

New Education policy (NEP) 2020 hnuaia 2nd Semester result chhuakah, Mizorama College hrang
hrang zinga Arts bika a ti tha ber dawttu an ni bawk a, Arts-ah hian 86.15% an pass a. Commerce
subject-ah 60.87% pass-in Mizorama College ti tha pathumna an ni bawk a ni.

1 Kohhran Hmeichhia
w July 12-14, 2024 chhung hian Kawnpui Pastor Bialah Leadership Training leh Kristian Chhungkaw
Campaign nei turin Pi Lalmuanzuali, Asst. Secretary leh committee member-te, Pi K. Rosiamliani leh Pi
J.H. Lalpekthangi te an kal ang.
w July 13-14, 2024 chhung hian Sialhawk Pastor Bialah Kristian Chhungkaw Campaign nei turin
committee member-te, Pi Lamchhingi, Pi Vanlalhluni, Pi Lalthawmmawii leh Pi Sai\huamluaii te an kal ang.
w NEICC-WA Secretary hnen a\anga lehkha dawn bawhzuiin July 13-14, 2024 chhung hian Isua
Krista Kohhran (IKK) Bualpui Ng tlawh turin Committee ruat mi 11 an kal ang.

1 Synod Mission Board
w Jharkhand Mission Field
July 3, 2024 (Nilaini) khan belhtu thar panga an awm a, ni 5 (Zirtawpni) khan kohhran dang a\angin
member 10 kan kohhranah an rawn inpe bawk.
w Nepal Mission Field
July 7, 2024 (Pathianni) khan belhtu thar pathum an awm.

1 Synod Relief Fund
Tun hnaia harsatna hrang hrang tawkte hnenah Synod Relief Fund a\angin hetiang hian chhawmdawlna
pek a ni.
S.No Khua/Veng Pek chhan Chhungkaw zat Pek zat
1. Zuangtui Leimin tuar 17 ` 1,85,000/-
2. Airfield Vengthar Tuilian leh leimin tuar 10 ` 1,80,000/-
3. Muallungthu Leimin tuar 4 ` 1,46,000/-
4. Melriat Vanduaina tawk 8 ` 70,000/-
5. Buhban Kohhran Biak In bul leimin dawlna atan ` 50,000/-
6. Kei\um Dinthar Kohhran Bian In Compound min lungrem nan ` 50,000/-
7. Hunthar Vanduaina tawk 3 ` 40,000/-
8. |inghmun Damlo 3 ` 30,000/-
9. Saitual North Kohhran Lungrem chhia siam \hat nan ` 30,000/-

10. Zawngin Damlo 3 ` 30,000/-
11. Sialsuk leh Sailam Leimin tuar 2 ` 25,000/-
12. Zemabawk Vanduaina tawk 1 ` 20,000/-
13. Sailam Damlo 2 ` 20,000/-
14. Kei\umkawn Damlo 2 ` 20,000/-
15. Dampui Damlo 2 `  20,000/-
16. Bungbangla Damlo 2 ` 20,000/-
17. Mauchar Damlo 2 ` 20,000/-
18. Hmunnghak Leimin 2 `  20,000/-
19. Hualngohmun Vanduaina tawk 2 ` 18,000/-
20. Tuipuibari In chhia 1 ` 15,000/-
21. Tlangnuam Vengthlang In chhia 1 ` 15,000/-
22. Saitual North Leimin tuar 1 ` 15,000/-
23. Khawhnai Damlo 1 ` 10,000/-
24. Rulchawm Damlo 1 ` 10,000/-
25. Champhai Kanan Damlo 1 ` 10,000/-
26. Phuaibuang Khawsak harsa 1 ` 10,000/-
27. Suangpuilawn North Khawsak harsa 1 ` 10,000/-
28. North Khawlek Damlo 1 ` 10,000/-
29. Hriangtlang Damlo 1 ` 10,000/-
30. Melthum Damlo 1 ` 10,000/-
31. Thenzawl Field Veng Damlo 1 ` 10,000/-
32. Manikbond Damlo 1 ` 10,000/-

Belh khawm ` 11,39,000/-
June thla chhunga harsatna hrang hrang tawkte hnena Synod Relief Fund a\anga chhawmdawlna sem
zat chu ` 52,74,000/- a ni.

1 FM Zoawi - Aizawl & Lunglei : Hruaina Eng Radio Programme
July 12, 2024 (Zirtawpni) @ 7:30 p.m. :
Solo : C. Vanlalroluahtumi - Lungpui nghet,   Zaipawl : Mizoram Synod Choir - Lungawina kim,
Thusawi : Upa B. Lalhmunliana - Kohhran \awng hman dan (Episode 1),   Solo : Zoramchhani - Ka
pawn lam lan dan

1 Su Samachar Prasaran Programme :
July 14, 2024 (Pathianni) 5:30 pm. :
Group/Choir/Solo : Electric Bial Masihi Sangati Zaipawl,   Group/Choir/Solo : Chawnpui Kohhran -
Saron Ka Gulab,   Sermon : Rev. Jimmy Malsawmdawngliana,   Group/Choir/Solo : Dawrpui Bial
Masihi Sangati - Jaya,   Group/Choir/Solo : Chhinga Veng Bial Masihi Sangati Zaipawl - Tere Pass

1 Hruaina Eng TV Programme
11.7.2024 (Ningani) 8:30 pm : Thupui zir bing
12.7.2024 (Zirtawpni) 5:00 pm : Kristian Naupang Pual
13.7.2024 (Inrinni) 5:30 pm : Puitling Sunday School Zirlai
14.7.2024 (Pathianni) 8:00 am : Weekly round up

5:30 pm : Su Samachar Prasaran
15.7.2024 (Thawh\anni) 8:30 pm : Hruaina Eng Luang chhuak

1 Moderator leh Executive Secretary-te Programme:
Rev. R. Vanlalnghaka : Moderator
July 1-18, 2024 Presbyterian Church of Wales Kohhran tlawh

Rev. C. Zorammawia : Senior Executive Secretary
July 16-18, 2024 Pastor Infuihtharna, Champhai

Rev. V.L. Luaia Hranleh : Executive Secretary
July 16, 2024 Central Kohhran Hmeichhe Sub-Committee
July 21, 2024 Social Front Programme - Bawngkawn Chhimveng Kohhran

Rev. Dr. K. Lallawmzuala : Executive Secretary
July 11-14, 2024 North East Region Missionary Retreat
July 16-18, 2024 Pastor Infuihtharna, Champhai
July 20-21, 2024 Prison Ministry Programme - Kolasib

July 19, 2024-a Synod Officers' Meeting (OM)-ah Moderator leh Executive Secretary-te an \hu ang.

Synod Information & Publ ici ty
Phone - 2314648 Synfo

YouTube channel : Synod Information

È

July 11, 2024 (Ningani)
(2:00 - 4:30 pm) :  Registration
7:00 pm - VântlângPathian Biak Inkhâwm
Hruaitu : Rev. R. Lalhmingsanga,

  Secretary, SMB
Inhmęlhriattîrna &
SMB report: Upa Lal\hahluna Ralte,

      Co-ordinator, SMB
Inlawmna :  Hruaitu
Keynote Address: Rev. C. Zorammâwia,

          Sr. Executive Secretary
Zaipâwl : 1) Synod Mission Choir

     2) Assam Mission Field
     3) Barak Metei Area

July 12, 2024  (Zirtawpni)
10:00 am - 11: 00 am :  Paper zirho
Hruaitu : Upa C. Lalmalsawma, BEC
Thupui : 'Mental and Physical Health Awareness'
Hun hmangtu : Upa Dr. C. Lalhrekima,

  Mission Veng
11.00 am - 12:00 noon : Sawihona
1:00 pm - 2:00 pm : Paper zirho
Hruaitu : Upa Lalzamliana, BEC
Thupui : 'Tűnlai North East India-a

   rawngbâwl dân tűr'
Hun hmangtu : Rev. Dr. K. Lalrinkima, ATC
2:00 pm - 3:00 pm : Sawihona
7:00 pm - VântlângPathian Biak Inkhâwm
Hruaitu : Rev. C.S. Rila, BEC
Thuhriltu: Rev. V.L. Luaia Hranleh, E/S
Thupui : 'Chanchin |ha hril -

  Inpękna thűk zâwk nęn'
Zaipâwl : 1) Ramhlun North Bial Zaipâwl

     2) KarbiAnglong Mission Field
     3) AAMF North

Inkhâwm bân zai khâwm
A hmun : Kohhran Hall
Hruaitu : Pu Ramchhanngama, Barak Area
July 13, 2024 (Inrinni)
10:00am-12: 00 noon : Testimony sawi leh Inhlan
tharna

SYNOD MISSION BOARD : NORTH EAST REGION
MISSIONARY RETREAT 2024, Vawi 5-na
A hmun : Bawngkawn Kohhran Biak In
A hun : July 11-14, 2024
Thupui : 'Chanchin |ha hril' Mt 28:19-20

Hruaitu : Rev. Thangzauva, Editor, RAMTHAR

1:00 pm - 3:00 pm : Fakna Inkhâwm
Hruaitu : Synod Mission Choir
7:00 pm - Vântlâng Pathian Biak Inkhâwm
Hruaitu : Upa Lalramliana, BEC
Thuhriltu: Rev. Dr. C. Lalramchhana, Principal, MTC
Thupui : 'Chanchin |ha hril- Mihring mantua siam'
Zaipâwl : 1) ChawnpuiBialZaipâwl

     2) AAMF West
     3) Barak Bengali Area

Inkhâwm bân zai khâwm
A hmun : Kohhran Hall
Hruaitu  : Nl. Lalęngzâmi Chhakchhuak,

     Karbi Anglong Mission Field
July 14, 2024 (Pathianni)
10:00 am - Vântlâng Pathian Biak Inkhâwm
Hruaitu : Rev. C. Chawngliana, BEC
Thuhriltu: Rev. Dr. K. Lallawmzuala, E/S
Thupui : 'Chanchin |ha hril - Tuarna leh

     harsatna kârah'
Zaipâwl : 1) Synod Mission Choir

  2) Tripura Mission Field
Solo : Tv. Zorinsanga Sailo, Ramhlun North
1:30 pm - Vântlâng Pathian Biak Inkhâwm
Hruaitu : Rev. Dr. K. Lallawmzuala, E/S
Sűnte chanchin sawi : Upa Lal\hahluna Ralte,

                  Coordinator, SMB
Thuhriltu : Rev. P.B. Mankima, Synod Secretary
Thupui : 'Chanchin |ha hril - A ram mite milin'
Zaipâwl : Synod Mission Choir

7:00 pm - VântlângPathian Biak Inkhâwm
Hruaitu : Rev. C. Lalrintluanga, Bialtu Pastor
Thuhriltu: Rev. R. Lalhmingsanga, Secretary, SMB
Zaipâwl : 1) Bawngkawn Kohhran Zaipâwl

  2) Synod Mission Choir
  3) AAMF East

Inkhâwm bân zai khâwm
A hmun : Kohhran Hall
Hruaitu : Pu R. Lalropuia, Assam Mission Field


